
ANNOTATSIYA
Ushbu maqolada Sovet hokimyati tomonidan xalgning milliy kamsitilishi, yer-suv islohatlari
natijasida mabhalliy aholini qatog’on qilish siyosati, qolaversa yer-suv islohotlari jarayonida
mulkdorlardan tortib olingan yerlarni yo‘gsillarga bo‘lib berish, ortigcha yerlarni boshqa
hududlardan ko‘chirib keltirilgan aholiga tagsimlash siyosati yuritilgan. Shuningdek, maqolada
tortib olingan yerlarda tashkil etilgan kolxozlarga Sherobod rayoni va Farg’ona vodiysi aholisi,
shuningdek, quloglar va harbiy xizmatdan bo‘shatilgan askarlar joylashtirilganligi, bo‘ysunmagan
kishilar qatag’on qilingani haqida malumot beriladi.
Kalit so‘zlar: Yer-suv islohati, Turkiston ASSR, BXSR, XXSR, O‘zSSR MIK,
Kollektivlashtirish, Quloqglashtirish, Harbiy tribunal, OGPU, Katta qirg’in.

WNHCTUTYT penpruHUMAaTEIbCTBA U NTeJaroruku JleHoa
noktop ¢unocoduu (PhD) mo ucropuueckum Haykam, TOLEHT

MOJINTUKA PENPECCHUH COBCTBEHHUKOB B CYPXAHCKOM OA3UCE B
I'0JIbl COBETCKOM BJIACTH

AHHOTANIUSA
B nanHoOl crathe paccMaTpHUBaeTCs HALMOHANbHAS JUCKPUMHUHALMA Hapoja CO CTOPOHBI
COBETCKOM BJIACTH, MOJIUTUKA PENPECCHl MECTHOTO HACEJICHHsS] B PE3yJIbTaTe€ 3€MEJIbHO-BOJIHBIX
pedopM, pa3gayda OTHATHIX Y BIAAETBIEB 3eMelb OAHIKAM, paclipeIeICHIs H3THIIKHA 3eMITU CPEIu
HACEJICHHUS, TepeMEeIlleHHOra U3 JAPYTUX PEerHoHOB BO BpeMms 3eMenbHOU pedopmbl. Kpome Toro B
CTaThe MPUBOAATCA CBEIEHUs O TOM, uTo >kutenu lllepabanckoro paiiona u @epraHcKoi TONHUHBI, a
TaKk)Ke KyJaKd W YBOJICHHBIE CO CIY>KOBI CONIAThl OBLIM MOMEIICHBI B KOJXO3bI, CO3/IaHHBIC Ha
KOH(MCKOBAHHBIX 3E€MJISIX TIIOCJIE 3EMENbHO-BOAHBIX pedopM, a HEMOJYUMHUBIINECS ObUIH
pernpeccupoBaHbl.
KarueBble cioBa: 3emenbHas U BoaHas pedopma, Typkecranckas ACCP, BXCP, XXCP,
MUK VY3CCP, komnexktuBu3anus, nojcnymusanue, Boeansiit Tpubynan, OI'TIY, Benukas pe3usi.

THE POLICY OF REPRESSION OF OWNERS IN THE SURKHAN OASIS
DURING THE SOVIET RULE

ABSTRACT
In this article, we will discuss national discrimination by the Soviet government, as well as
the policy of repressing the local population as a result of the land and water reforms. During the
land and water reforms, the land of the owners was taken away, their land was distributed to the
poor, and the surplus land was taken from other areas. A policy of distribution to the displaced
population was carried out. It is possible to get information that residents of Sherabad region and
Fergana valley, as well as kulaks and discharged soldiers were placed in the collective farms
established on the confiscated lands after the land and water reforms, and it was found that
disobedient people were repressed.
Index Terms: Land and water reform, Turkestan ASSR, BXSR, XXSR, UzSSR MIK,
Collectivization, Eavesdropping, Military tribunal, OGPU, Great massacre.

1. Dolzarbligi:

Milliy kuchlarga qarshi olib borilgan kurash natijasida qo‘rboshilar birin-ketin tor-mor etila
boshlandi. Xususan, Boysun tumanida sovet rejimiga qarshi kurash olib borgan Boyto‘ra
Xo‘jamberdiyev boshchiligidagi guruh 1924-yilgi shiddatli janglardan so‘ng qizil askarlar
tomonidan qo‘lga olindi. Harbiy tribunal hukmi bilan 23 yigit otuvga hukm qilindi. 1925-yilgi eng
muhim siyosiy jarayon bu — O‘rta Osiyoda milliy hududiy chegaralanishning o‘tkazilishi bo‘ldi.
Ilgarigi Turkiston ASSR, BXSR, XXSR o‘rnida O‘zbekiston SSR, Turkmaniston SSR, Qozog’iston
SSR, Qirg’iziston SSR tashkil etildi. Buxoro Respublikasining sharqiy qismida Tojikiston ASSR
tuzilib, O°‘zbekiston SSR ga qo‘shib berildi. 1925-yil 29-yanvarda O°‘zbekiston Inqilobiy
Qo‘mitasining qarori bilan O‘zbekiston SSR tarkibiga Buxoro respublikasidan 3 viloyat (Zarafshon,
Qashqgadaryo va Surxondaryo), 9 uezd, 2 rayon va 48 volost kiritildi. Respublika ma’muriy tuzilishi
oblast (viloyat), uezd va volostlardan iborat qilib qo‘yildi. Surxondaryo viloyati Boysun, Sariosiyo,
Sherobod uezdlariga bo‘lindi. Viloyat markazi Sherobod shahri bo‘ldi.

2. Metodlar va o‘rganilganlik darajasi:

Sovet hokimiyatining O‘zbekistonda amalga oshirgan yer-suv islohotlari va uning natijalari
Surxon vohasi misolida hozirgacha maxsus tadqiqot obyekti sifatida o‘rganilmagan. Shuni hisobga
olib, ushbu mavzuga oid tadqiqotlarni shartli ravishda ikki guruhga bo‘lish mumkin: 1. Sovet davri
tadqiqotlari; 2. Mustaqillik yillarida O°zbekistonda amalga oshirilgan izlanishlar. Mavzuni
yoritishda tarixiylik tamoyili asosida xronologik, ketma-ketlik, tizimli yondoshuv, qiyosiy tahlil
kabi usullardan foydalanilgan.

3. Tadqiqot natijalari:

Yer-suv islohotlari jarayonida mulkdorlarning yerlari tortib olinar ekan, ularning yerlarini
yo‘gsillarga bo‘lib berish, ortiqcha yerlarni boshqa hududlardan ko‘chirib keltirilgan aholiga
tagsimlash siyosati yuritildi. Shu bilan birga, mulkdorlarni repressiya qilishga alohida e’tibor
qaratildi. Ularni qatag’on qilish siyosati yer-suv islohotlari bilan qo‘shib olib borildi. Vohadagi yer
egalariga qarshi ommaviy qatag’on siyosati 1928-yilning yozida boshlandi. Surxondaryo viloyat
davlat arxivida saqlanayotgan o‘ta maxfiy hujjatda yozilishicha, 1928-yil avgustida Termizdagi 86
nafar savdogar xo‘jaligi chegara hududida yashayotganligi bahona qilinib, okrug ijroiya komiteti
tomonidan boshqa o‘lkalarga surgun qilingan. 1928-yil noyabr-dekabr oylarida Pattakesar (hozirgi
Termiz va Muzrabot) rayoni bo‘yicha 68 nafar mulkdor surgun qilingan. Shundan 13 nafari amir
amaldori, 22 ruhoniy, 49 ta boylar bo‘lgan. Qatag’onga uchragan 27 ta xo‘jalikda 150 jon yashashi
aniqlangan. Tazyiqqa uchragan Termizlik boylar orasida Abduvosiboy Halimboy o‘g’li (Halimov

Abduvosi) ham bor edi. Abduvosiboy Samarqand shahrida tug’ilgan, Termiz shahrida qo‘rg’on
qurilishiga (1894 — 1904), shuningdek, temir yo‘lning keltirilishida (1914 — 1916), birinchi moliya
muassasasi — bankning ochilishida (1902-y.) va boshqa ko‘pgina imoratlar qurilishida homiylik
qilgan edi. Jarqo‘rg’onda ham ko‘pgina yer-mulklari bo‘lgan. Sovet hokimiyati yillarida Termiz
shahri, Narimanov ko‘chasi, 7-uyda ro‘yxatda turgan. 1928-yil 17-noyabrda Surxondaryo okrug,
Pattakesar rayon yerdan mehnatsiz foydalanishni tugatish komissiyasining raisi Masaidov, a’zolari
— Safarov va Ibrohimov tarkibida bo‘lib o‘tgan yig’ilishda Abduvosiboy Halimovning xo‘jaligi
O‘zSSR MIK tomonidan 1928-yil 1-noyabrda chiqarilgan 192-sonli dekretga asosan to‘liq tugatilib,
butun mol-mulkini musodara qilish to‘g’risidagi 14-sonli qaror chigarilgan.

1928-yil dekabrida OGPU tomonidan Abduvosiboy, uning xotini, katta o‘g’li Abduvahob,
qizi Kubaro qamoqqa olinadi. Abduvosiboyni “ko‘mgan oltinlarni topib ber”, deb qattiq
kaltaklaydilar. Sovuq dekabr kunlarida kiyimlarini echib, hovlida yurg’izadilar. Qattiq azoblar
natijasida Abduvosiboy o‘ldiriladi. Uning xotini va qizi Kubaro 4 oydan keyin, o‘g’li Abduvahob
uch yildan keyin gqamoqdan ozod gqilinadilar. Abduvosiboyning oltin buyumlari bilan savdo
qiladigan Abdunabi o°g’lini Rajab ismli turkman yigit pichoqlab o‘ldiradi. O‘ldirsa boyning o‘g’lini
o‘ldiribdida, deb Rajabga jazo bermaydilar.

Jarqo‘rg’on rayoni (hozirgi Angor, Jarqo‘rg’on, Qumqo‘rg’on) bo‘yicha jami 116 kishi, shu
jumladan, 53 ruhoniy, 14 amaldor, 7 savdogar, 94 boy qatag’onga uchragan. Surgun qilingan 51 ta
xo‘jalikda 302 kishi yashashi aniqlangan. Sherobod (hozirgi Sherobod va Qiziriq) rayoni bo‘yicha
jami 194 xo°jalik surgun qilingan. Ulardan: ruhoniylar 46 xo‘jalik, amir amaldorlari 28 xo‘jalik,
boylar 119 xo‘jalik, savdogarlar 15 xo°jalik edi. Surgunga jo‘natilgan 22 oilada 149 kishi yashagan.

Boysun (hozirgi Boysun va Bandixon) rayoni bo‘yicha jami 117 kishi, shu jumladan, 35
ruhoniy, 39 amaldor, 30 boy, 13 savdogar surgun qilingan. Ularning 45 nafari Shait qishlog’idan
bo‘lgan.

Eng ko‘p surgun qilinganlar Denov rayoniga to‘g’ri keldi. 1928-yil 3-dekabr holatiga ko‘ra,
Denov (hozirgi Denov, Sho‘rchi, Oltinsoy) rayoni bo‘yicha jami 496 xo‘jalik, shu jumladan, 124
ruhoniy, 107 amaldor, 249 boy, 16 savdogar xo‘jaligi tugatilgan va o‘zlari surgun qilingan. Yer-suv
islohotlarini o‘tkazish jarayonida sinfiy kurash avj oldirilib, ko‘pgina dehqonlarga tortib olingan
yerlar bo‘lib berildi. Ammo ularning asosiy qismi yerni mustaqil ishlatish tajribasiga ega emas,
imkoniyatlari ham chegaralangan edi. Shu bois 1929-yilda Surxondaryo okrugida qishloq xo‘jalik
mahsulotlarini tayyorlashda jiddiy qiyinchiliklarga duch kelindi. Yuzaga kelgan sharoitda sovet
rejimi jamoalashtirish siyosatini yuritib, quloglarga qarshi kurash boshladi. Quloqglashtirish ko‘lami,
ayniqsa, 1930-yilga kelib jadal tus oldi. VKP(b) MK Siyosiy byurosining ‘“Yoppasiga
jamoalashtirish, rayonlarda quloq xo‘jaliklarini tugatish tadbirlari to‘g’risida”gi qarori va VKP(b)
MK O‘rta Osiyo byurosining 1930-yil 26-yanvardagi “Quloqlarni sinf sifatida tugatish bilan bog’liq
tadbirlar to‘g’risida”gi ko‘rsatmalari asosida O‘zbekiston Kompartiyasi MK 1930-yil 17-fevralda
“Kollektivlashtirish va quloq xo‘jaliklarini tugatish to‘g’risida”gi qarorni qabul qildi. O‘zbekistonda
quloq xofjaliklarini tugatish kampaniyasi shu qarordan so‘ng boshlandi 1930-yil fevral oyida
OGPUning Surxondaryo okrug bo‘limi tomonidan Boysun rayonida quloglarni aniglash bo‘yicha
tezkor ishlarni amalga oshirgan. Quyida OGPUning maxfiy ma’lumotlaridan namunalar keltiramiz:

1. Omonov Shodiqul — Darband qishlog’ida yashovchi savdogar, boy. Yollanma ishchilarga
ega. Qishloq vakili, VKP(b) a’zosi Rahimov Mahmatmirza bilan qarindoshchilik aloqalariga ega
bo‘lganligi bois quloqqa tortilmagan.

2. Muzaffarov Boboxo‘ja — Pasurxi qishlog’ida yashovchi boy. 12 botmon lalmi yeri, 4
tanob bog’ va bedazori, 3 botmon sug’orma yeri, 2 ta ho‘kiz, 3 ta eshak, 2 ta sigirga ega. 1929-
yilga qadar muttasil yollanma ishchi kuchini ishlatgan. Qishloq vakili bilan aloqasi borligi uchun
Muzaffarov quloqglar ro‘yxatiga kiritilmagan.

3. Jabborov Qo‘zi — Avlod qgishlog’ida yashovchi boy. 7 botmon lalmi yeri, 1 % tanob
bedazori, 1 ta ho‘kiz, 1 ta sigir, eshak, 2 ta ot, moyjuvozga ega, bir nafar yollanma ishchisi bor,
qishloq vakili yordamida quloglar ro‘yxatiga kiritilmagan.

4. Ro‘ziyev Holiq — Pulhokim qishlog’ida yashovchi boy. 6 botmon lalmi yeri, 4 botmon
sug’orma eri, 3 tanob bog’ va bedazori, 3 ta ho‘kiz, 2 ta sigir, 3 ta eshak, 3 ta ot, 50 bosh qo‘yga

ega, yollanma ishchi kuchidan foydalanadi. Pulhokim qishloq kengashi raisi O‘tayev Qosim
yordamida quloqlar ro‘yxatiga kiritilmagan.

Surxondaryo okrug OGPU boshqarmasining 1930-yil 30-mart kuni Boysun rayon ijroiya
komitetiga yo‘llagan maxfiy xatida quyidagi shaxslarni quloqqa tortish so‘ralgan.

Bular: 1. Mahmatqulov Rahmatqul — Darband qishlog'ida yashovchi sudxo‘r boy.
Xo‘jaligida 8 botmon lalmi yeri, 1 botmon sug'orma yeri, 220 bosh qo‘y, 110 echkisi, 5 bosh
qoramoli, 1 ta ot, 2 ta eshagi bo‘lgan, yollanma ishchi kuchini ishlatgan.

2. Karimqulov Qobil — Darband qishloq kengashidagi Sesanga qishlog’ida yashovchi sobiq
sudxo‘r boy. Xo‘jaligida 12 desyatina lalmi yeri, 1 desyatina bedazori, 250 bosh mayda moli, 7
bosh qoramoli bo‘lgan, yollanma ishchi kuchini ishlatgan.

1930-yildan boshlab quloq xo‘jaliklarini tugatish va ularni javobgarlikka tortish bo‘yicha
Surxondaryo okrug sudi tomonidan sosialistik musobaqa o‘tkazildi. Birgina Denov rayonidagi 5-
sonli uchastka xalq sudi tomonidan 1930-yil 31-yanvardan 10-fevralga qadar 66 kishi quloq sifatida
jinoiy javobgarlikka tortilgan. Faqat bir nafar kambag al borligi uchun unga imkoniyat berilgan.
Qolganlari jarimaga tortilgan, mol-mulkining bir qismi musodara qilingan yoki topshirilmagan
paxta va g’allasi undirilgan. Ushbu musobaqalarda sust ishtirok etgan va quloglarga rahm qilgan
sudyalar ishdan olinib, jinoiy javobgarlikka tortilgan. Xususan, Sheroboddagi 130-sonli
uchastkaning xalq sudyasi Ro‘ziboyev Ernazar 1931-yilda boy-quloq elementlar bilan hamkorlik
qilganlikda ayblanib sudga berilgan. Jamolashtirish davrida quloqqa tortilgan kishilarning
ko‘pchiligi qamoq jazosiga hukm qilindilar. Masalan, denovlik Hojimurodov Sherdon (Murodov
Xoji) OGPU doimiy vakilligi uchligi tomonidan 1930-yili 3 yil gamoqqa hukm etilgan, jazoni
Samara lagerida o‘tagan. Bu joydan Leningrad Harbiy okrugi lageriga o‘tkazilgan. 1933-yil 29-
yanvardan RSFSR Jinoyat Kodeksining 66-moddasi, 2-bandi bilan OGPUning Leningraddagi
doimiy vakilligi uchligi tomonidan 10 yil qamoq jazosiga hukm etilgan. Jazoni Uxto-Pechorsk
lagerida o‘tagan, lagerdan 1938-yil 4-iyulda ozod etilgan.

Ommaviy qatag onlarning eng dahshatlisi, shubhasiz, 1937-1938-yillardagi “katta qirg’in”
hisoblanadi. “Katta qirg’in”ga bolsheviklar partiyasi arboblari o‘rtasidagi hokimiyat uchun
kurashlari sabab bo‘ldi. Boshlanib ketgan yirik terrorda stalinchilar o‘zlariga qarshi bo‘lgan
kishilarni yo‘q qilish bilan birga qamoqdan chiqib kelgan quloqlar, ruhoniylar, sobiq oq
gvardiyachilar, yirik boylar va boshqa siyosiy dushmanlaridan ham qutulishni rejalashtirishdi. Shu
magqgsadda 1937-yil 30-iyulda NKVD komissari N.Yejovning “Sobiq quloglar, jinoyatchilar va
boshqa aksilsovet unsurlarni repressiya qilish bo‘yicha operasiya o‘tkazish to‘g’risida”gi 00447-
sonli mutlago maxfiy operativ buyrug’iga ko‘ra, 1937-yil 5-avgustidan boshlab barcha
respublikalar, o‘lkalar va oblastlarda sobiq quloglar, faol aksilsovet unsurlar va jinoyatchilarni
qatag’on qilish operasiyasi o‘tkazilishi buyurildi.

4. Xulosalar:

Surxondaryo okrugida yer-suv islohotlariga mumkin qadar siyosiy tus berildi. Bungacha
aholi o‘rtasida olib borilgan keng ko‘lamli targ’ibot ishlari natijasida yer egalariga nisbatan nafrat
to‘liq shakllantirilgan edi. Sovet davlati bu ishda qgishloq kambag’allarining yordamiga tayandi. Uni
amalga oshirish repressiv yo‘l bilan olib borildi. Lekin yer-suv islohotlari O‘zbekistondagi agrar
masalani hal etmadi. Negaki, islohotlar boylarning yerini tortib olishga garatilgan edi. Yer olgan
dehqonlarga qishloq xofjaligi jihozlari yetishmas, ko‘pchiligi ish yuritishni bilmas edi.Shuning
uchun sovet hukumati O‘zbekistonda kolxoz tuzumiga o‘tishni lozim ko‘rdi. Chunki, yer-suv
islohotlari gishloq xo‘jaligini jamoalashtirish uchun sharoit tayyorlagan edi.

Ommaviy qatag’onlarning eng dahshatlisi, shubhasiz, 1937 — 1938-yillardagi “katta qirg’in”
hisoblanadi. “Katta qirg’in”ga bolsheviklar partiyasi arboblari o‘rtasidagi hokimiyat uchun
kurashlari sabab bo‘ldi. Boshlanib ketgan yirik terrorda stalinchilar o‘zlariga qarshi bo‘lgan
kishilarni yo‘q qilish bilan birga qamoqdan chiqib kelgan quloqlar, ruhoniylar, sobiq oq
gvardiyachilar, yirik boylar va boshqa siyosiy dushmanlaridan ham qutulishni rejalashtirishdi. Shu
magsadda 1937-yil 30-iyulda NKVD komissari N.Yejovning “Sobiq quloglar, jinoyatchilar va
boshqa aksilsovet unsurlarni repressiya qilish bo‘yicha operasiya o‘tkazish to‘g’risida”gi 00447-
sonli mutlaqo maxfiy operativ buyrug’i chiqarildi.

